
SUNʼIY INTELLEKT TEXNOLOGIYALARINING OʻZBEKISTONDA KICHIK BIZNES 

VA XUSUSIY TADBIRKORLIK SAMARADORLIGINI OSHIRISHDAGI OʻRNI 

 

РОЛЬ ТЕХНОЛОГИЙ ИСКУССТВЕННОГО ИНТЕЛЛЕКТА В ПОВЫШЕНИИ 

ЭФФЕКТИВНОСТИ МАЛОГО БИЗНЕСА И ЧАСТНОГО 

ПРЕДПРИНИМАТЕЛЬСТВА В УЗБЕКИСТАНЕ 

 

THE ROLE OF ARTIFICIAL INTELLIGENCE TECHNOLOGIES IN INCREASING THE 

EFFICIENCY OF SMALL BUSINESS AND PRIVATE ENTREPRENEURSHIP IN 

UZBEKISTAN 

 

Mirjalolova Muazzamxon Mirjalil qizi 

Namangan Davlat Texnika Universiteti talabasi 

 

Annotatsiya 

Ushbu maqolada Oʻzbekistonda sunʼiy intellekt texnologiyalarining kichik biznes va xususiy 

tadbirkorlik faoliyati samaradorligiga taʼsiri tahlil qilingan. Tadqiqotda statistik va qiyosiy tahlil 

usullaridan foydalanilib, sunʼiy intellektning biznes jarayonlarini takomillashtirish, boshqaruv 

samaradorligini oshirish hamda raqobatbardoshlikni kuchaytirishdagi oʻrni baholandi. Tadqiqot 

natijalari asosida sunʼiy intellekt texnologiyalarini tadbirkorlik faoliyatiga samarali joriy etish 

boʻyicha amaliy takliflar ishlab chiqildi. 

Kalit soʻzlar: sunʼiy intellekt, kichik biznes, xususiy tadbirkorlik, raqamli iqtisodiyot, iqtisodiy 

samaradorlik, innovatsiyalar. 

 

В статье проанализировано влияние технологий искусственного интеллекта на 

эффективность малого бизнеса и частного предпринимательства в Узбекистане. В 

исследовании использованы статистический и сравнительный методы анализа, дана оценка 

роли искусственного интеллекта в совершенствовании бизнес-процессов, повышении 

эффективности управления и конкурентоспособности предприятий. По результатам 

исследования разработаны практические рекомендации по расширению применения 

технологий искусственного интеллекта. 

Ключевые слова: искусственный интеллект, малый бизнес, частное 

предпринимательство, цифровая экономика, экономическая эффективность, инновации. 

 

This article examines the impact of artificial intelligence technologies on the efficiency of small 

businesses and private entrepreneurship in Uzbekistan. Statistical and comparative analysis methods 

were applied to evaluate the role of artificial intelligence in improving business processes, 

management efficiency, and competitiveness. Based on the research findings, practical 

recommendations were developed to promote the effective implementation of artificial intelligence 

technologies in entrepreneurial activities. 

Keywords: artificial intelligence, small business, private entrepreneurship, digital economy, 

economic efficiency, innovation. 

 

Soʻnggi yillarda raqamli iqtisodiyotning jadal rivojlanishi sunʼiy intellekt texnologiyalarining 

iqtisodiyotning turli tarmoqlarida qoʻllanilish koʻlamini sezilarli darajada kengaytirdi. Zamonaviy 

biznes muhitida sunʼiy intellekt maʼlumotlarni qayta ishlash, boshqaruv qarorlarini qabul qilish va 

biznes jarayonlarini avtomatlashtirishning muhim vositasiga aylanmoqda. 

Oʻzbekistonda ham raqamli transformatsiyani jadallashtirish, innovatsion iqtisodiyotni 

rivojlantirish va tadbirkorlik subyektlarini zamonaviy texnologiyalar bilan qoʻllab-quvvatlash 

boʻyicha tizimli islohotlar amalga oshirilmoqda. Xususan, "Raqamli Oʻzbekiston – 2030" strategiyasi 

hamda sunʼiy intellektni rivojlantirishga qaratilgan meʼyoriy-huquqiy hujjatlar iqtisodiyotning turli 

tarmoqlarida raqamli texnologiyalardan samarali foydalanish uchun zarur shart-sharoitlarni 

yaratmoqda [2]. 

Mamlakat iqtisodiyotida kichik biznes va xususiy tadbirkorlikning ulushi yildan-yilga ortib 

borayotgani ushbu sohada samaradorlikni oshirishning yangi mexanizmlarini izlashni taqozo 

etmoqda. Bozor raqobatining kuchayishi, isteʼmolchilar talabining oʻzgarishi hamda boshqaruv 

jarayonlarining murakkablashuvi tadbirkorlik subyektlaridan zamonaviy raqamli yechimlardan 

foydalanishni talab qilmoqda. Shu nuqtai nazardan, sunʼiy intellekt texnologiyalarining iqtisodiy 

samaradorlikka taʼsirini baholash ilmiy va amaliy ahamiyat kasb etadi. 

Mazkur tadqiqotning maqsadi Oʻzbekistonda sunʼiy intellekt texnologiyalarining kichik biznes 

va xususiy tadbirkorlik faoliyatidagi oʻrnini baholash, ularning iqtisodiy samaradorlikka taʼsirini 

tahlil qilish hamda amaliyotga joriy etishni takomillashtirish boʻyicha ilmiy asoslangan takliflar 

ishlab chiqishdan iborat. 

Shunga qaramay, Oʻzbekistonda sunʼiy intellekt texnologiyalarining kichik biznes va xususiy 

tadbirkorlik samaradorligiga taʼsirini kompleks iqtisodiy baholash hamda ularni amaliyotga joriy 

etish mexanizmlariga bagʻishlangan tadqiqotlar yetarli emas. Bu holat mazkur tadqiqotning 

dolzarbligini belgilaydi. 

Tadqiqotning ilmiy yangiligi Oʻzbekiston sharoitida sunʼiy intellekt texnologiyalarini kichik 

biznes faoliyatiga joriy etishning ustuvor yoʻnalishlari kompleks baholanganligi hamda ularni 

amaliyotga tatbiq etish boʻyicha iqtisodiy jihatdan asoslangan tavsiyalar ishlab chiqilganligi bilan 

tavsiflanadi. 

Sunʼiy intellekt texnologiyalarining iqtisodiyot va tadbirkorlik faoliyatiga taʼsiri boʻyicha 

soʻnggi yillarda koʻplab ilmiy tadqiqotlar amalga oshirilgan. Xorijiy ilmiy adabiyotlarda sunʼiy 

intellektning biznes jarayonlariga taʼsiri turli yoʻnalishlarda tadqiq etilgan. 

Jumladan, N. Soni, E. Sharma, N. Singh va A. Kapoor sunʼiy intellekt texnologiyalarining 

biznes modellarini takomillashtirish, innovatsion faoliyatni rivojlantirish hamda boshqaruv 

qarorlarini qabul qilish samaradorligini oshirishdagi ahamiyatini asoslab berganlar [1]. 

Mualliflarning taʼkidlashicha, sunʼiy intellekt korxonalarga maʼlumotlardan samarali foydalanish va 

bozor oʻzgarishlariga tez moslashish imkonini yaratadi. 

F. Emmert-Streib va hammualliflari raqamli iqtisodiyot sharoitida sunʼiy intellekt hamda katta 

maʼlumotlar texnologiyalarining iqtisodiy jarayonlarga taʼsirini tahlil qilib, maʼlumotlarga 

asoslangan boshqaruv tizimlari zamonaviy iqtisodiy rivojlanishning muhim tarkibiy qismi ekanligini 

qayd etganlar [2]. 

Oʻzbekiston sharoitida sunʼiy intellekt va raqamli iqtisodiyot masalalari UNDP tomonidan 

tayyorlangan "Digital Economy of Uzbekistan: The State of Digital Entrepreneurship and Artificial 

Intelligence" hisobotida yoritilgan. Hisobotda mamlakatda raqamli tadbirkorlik ekotizimi shakllanib 

borayotgani, axborot-kommunikatsiya texnologiyalari infratuzilmasi rivojlanayotgani hamda sunʼiy 

intellektni iqtisodiyot tarmoqlariga joriy etish uchun mavjud imkoniyatlar tahlil qilingan [4]. 

Mahalliy tadqiqotlarda ham raqamli iqtisodiyot va sunʼiy intellekt masalalariga alohida eʼtibor 

qaratilgan. S.B. Bobokulov raqamli transformatsiya jarayonlarining iqtisodiyot rivojlanishidagi 

ahamiyatini yoritib, "Raqamli Oʻzbekiston – 2030" strategiyasining ustuvor yoʻnalishlarini ilmiy 

jihatdan asoslab bergan [5]. D. Rakhmatov esa sunʼiy intellektni rivojlantirishning huquqiy va 

institutsional asoslarini tahlil qilib, ushbu texnologiyalarni iqtisodiyotga joriy etishning strategik 

ahamiyatini koʻrsatgan [6]. 

Muallif tomonidan olib borilgan avvalgi tadqiqotlarda kichik biznesni raqamlashtirish 

masalalari oʻrganilgan boʻlsa, ushbu maqolada mazkur yoʻnalish sunʼiy intellekt texnologiyalari 

misolida davom ettirildi. Tahlil qilingan ilmiy manbalar sunʼiy intellekt texnologiyalarining iqtisodiy 

rivojlanishga ijobiy taʼsirini tasdiqlaydi. Biroq mavjud tadqiqotlarda Oʻzbekiston sharoitida sunʼiy 

intellektning kichik biznes va xususiy tadbirkorlik samaradorligiga taʼsiri zamonaviy statistik 

maʼlumotlar asosida kompleks baholanmagan. Shu bois ushbu maqolada Oʻzbekiston sharoitida 

sunʼiy intellekt texnologiyalarining kichik biznes faoliyatiga taʼsiri zamonaviy statistik maʼlumotlar 

asosida baholanadi va amaliy tavsiyalar ishlab chiqiladi. 

Tadqiqotda Oʻzbekistonda sunʼiy intellekt texnologiyalarining kichik biznes va xususiy 

tadbirkorlik faoliyatiga taʼsiri kompleks yondashuv asosida baholandi. Tadqiqotning axborot bazasini 

Oʻzbekiston Respublikasi Milliy statistika qoʻmitasi, BMT Taraqqiyot Dasturi (UNDP), Jahon banki 

hamda sunʼiy intellekt va raqamli iqtisodiyotga oid mahalliy va xorijiy ilmiy manbalar tashkil etdi 

[3;4;13]. 

Tadqiqot obyekti sifatida Oʻzbekistonda faoliyat yuritayotgan kichik biznes va xususiy 

tadbirkorlik subyektlari tanlandi. Tadqiqot predmeti esa sunʼiy intellekt texnologiyalarining mazkur 

subyektlar faoliyati samaradorligiga taʼsir etuvchi iqtisodiy munosabatlardan iborat. 

Tadqiqot jarayonida statistik, qiyosiy, analitik va tizimli tahlil usullaridan foydalanildi. Statistik 

tahlil yordamida kichik biznes subyektlarining rivojlanish koʻrsatkichlari hamda raqamli 

iqtisodiyotning joriy holati baholandi. Qiyosiy tahlil orqali sunʼiy intellekt texnologiyalaridan 

foydalanayotgan korxonalar faoliyatining ustun jihatlari anʼanaviy boshqaruv usullari bilan 

taqqoslandi. Analitik yondashuv asosida sunʼiy intellektning marketing, moliyaviy boshqaruv, 

mijozlarga xizmat koʻrsatish va biznes jarayonlarini avtomatlashtirishdagi iqtisodiy samaradorligi 

tahlil qilindi. 

Tadqiqot natijalarini umumlashtirishda ilmiy abstraksiyalash, sintez va mantiqiy tahlil 

usullaridan foydalanildi. Olingan natijalar asosida Oʻzbekistonda kichik biznes va xususiy 

tadbirkorlik faoliyatiga sunʼiy intellekt texnologiyalarini samarali joriy etish boʻyicha amaliy takliflar 

ishlab chiqildi. 

Statistik maʼlumotlar tahlili Oʻzbekistonda raqamli iqtisodiyotning rivojlanishi sunʼiy intellekt 

texnologiyalarini kichik biznesga joriy etish uchun zarur shart-sharoitlar shakllanayotganini 

koʻrsatadi. Amalga oshirilayotgan islohotlar natijasida raqamli infratuzilma kengayib, biznes 

subyektlarining zamonaviy texnologiyalardan foydalanish imkoniyatlari ortib bormoqda. 

Oʻzbekiston Respublikasi Milliy statistika qoʻmitasi maʼlumotlariga koʻra, 2025-yil 1-iyul 

holatida mamlakatda faoliyat yuritayotgan kichik biznes subyektlari soni 1 200,4 ming birlikni tashkil 

etgan. Ushbu koʻrsatkich kichik biznesning mamlakat iqtisodiyotidagi salmogʻi yuqori ekanligini 

hamda sunʼiy intellekt texnologiyalarini joriy etish uchun keng imkoniyatlar mavjudligini tasdiqlaydi 

[3]. 

1-jadval 

Oʻzbekistonda faoliyat yuritayotgan kichik biznes subyektlari tarkibi  

(2025-yil 1-iyul holatiga) 

Koʻrsatkich Soni (ming birlik) Ulushi (%) 

Kichik korxona va mikrofirmalar 487,1 40,6 

Dehqon xoʻjaliklari 414,3 34,5 

Yakka tartibdagi tadbirkorlar 270,6 22,5 

Hunarmandlar 21,6 1,8 

Oilaviy tadbirkorlar 5,9 0,5 

Import tovarlari sotuvchilari 1,0 0,1 

Jami 1200,4 100,0 

Manba: Oʻzbekiston Respublikasi Milliy statistika qoʻmitasi maʼlumotlari asosida muallif 

tomonidan hisoblandi [3]. 

Jadval natijalariga koʻra, kichik korxona va mikrofirmalar hamda yakka tartibdagi tadbirkorlar 

jami subyektlarning 63,1 foizini tashkil etadi. Hisob-kitoblar natijasida aynan ushbu toifadagi xoʻjalik 

yurituvchi subyektlarda sunʼiy intellekt texnologiyalarini joriy etish yuqori iqtisodiy samara berishi 

aniqlandi. Bunga sabab ularning bozor talabiga tez moslasha olishi, boshqaruv qarorlarini tezkor 

qabul qilishi hamda raqamli texnologiyalarni joriy etish xarajatlarining nisbatan pastligidir. 

UNDP va Digital Transformation Scoreboard hisobotlarida keltirilgan maʼlumotlarga koʻra, 

Oʻzbekistonda IT xizmatlari eksporti 2020-yildagi 16 mln AQSH dollaridan 2023-yilda 344 mln 

AQSH dollariga yetgan, yaʼni uch yil davomida 21,5 baravar oʻsgan [4;8]. Ushbu koʻrsatkich 

mamlakatda raqamli texnologiyalar bozori jadal rivojlanayotganini hamda sunʼiy intellekt asosidagi 

biznes yechimlariga talab ortib borayotganini koʻrsatadi. 

2-jadval 

Sunʼiy intellekt texnologiyalarini joriy etish natijasida kutiladigan iqtisodiy samaralar 

Faoliyat yoʻnalishi Qoʻllaniladigan AI texnologiyasi Kutiladigan iqtisodiy samara 

Marketing AI-analitika va tavsiyaviy tizimlar Sotuv hajmi va mijozlar sonining 

ortishi 

Mijozlarga xizmat 

koʻrsatish 

Chatbot va virtual yordamchilar Xizmat koʻrsatish tezligi va sifati 

oshadi 

Moliyaviy boshqaruv Prognozlash algoritmlari Moliyaviy risklar kamayadi 

Logistika Talab prognozi va avtomatik 

rejalashtirish 

Xarajatlar optimallashadi 

Strategik boshqaruv Qarorlarni qoʻllab-quvvatlovchi 

AI tizimlari 

Resurslardan foydalanish 

samaradorligi oshadi 

Manba: [1], [2], [4] manbalar asosida muallif tomonidan ishlab chiqildi. 

 

Jadvalda keltirilgan natijalar sunʼiy intellekt texnologiyalarining kichik biznes faoliyatida 

iqtisodiy samaradorlikni oshirishning asosiy omillaridan biri ekanligini koʻrsatadi. Ayniqsa, 

marketing va moliyaviy boshqaruv jarayonlarida sunʼiy intellektdan foydalanish korxonalarga bozor 

talabini aniq prognozlash, xarajatlarni kamaytirish hamda resurslardan oqilona foydalanish imkonini 

beradi. 

3-jadval 

Sunʼiy intellekt texnologiyalarini kichik biznesga joriy etishning SWOT tahlili 

Kuchli jihatlar Zaif jihatlar 

Davlat tomonidan qoʻllab-quvvatlash AI mutaxassislari yetishmasligi 

Raqamli infratuzilmaning rivojlanishi Joriy etish xarajatlarining yuqoriligi 

IT Park va startap ekotizimi Hududlar oʻrtasidagi raqamli tafovut 

Imkoniyatlar Tahdidlar 

Eksport salohiyatining ortishi Kiberxavfsizlik xatarlari 

Yangi ish oʻrinlari yaratish Maʼlumotlar maxfiyligi bilan bogʻliq 

xavflar 

Xorijiy investitsiyalarni jalb qilish Texnologik qaramlik 

Manba: [4], [5], [6] maʼlumotlari umumlashtirilib, muallif tomonidan tuzildi. 

 

SWOT tahlili natijalariga koʻra, Oʻzbekistonda sunʼiy intellekt texnologiyalarini kichik 

biznesga joriy etish uchun mavjud imkoniyatlar zaif jihatlarga nisbatan ustunlik qiladi. Shu bilan 

birga, kiberxavfsizlik, malakali kadrlar taqchilligi hamda hududlar kesimida raqamli infratuzilmaning 

rivojlanish darajasi bir xil emasligi mazkur jarayonni sekinlashtiruvchi omillar sifatida namoyon 

boʻlmoqda. Oʻtkazilgan tahlillar sunʼiy intellekt texnologiyalarini kichik biznes faoliyatiga 

bosqichma-bosqich joriy etish korxonalarning iqtisodiy samaradorligini oshirish, operatsion 

xarajatlarni kamaytirish, boshqaruv sifatini yaxshilash hamda ichki va tashqi bozorlardagi 

raqobatbardoshligini kuchaytirishga xizmat qilishini koʻrsatdi. Sunʼiy intellekt texnologiyalarini 

qoʻllayotgan tadbirkorlik subyektlarini grant dasturlari, imtiyozli kreditlar va malaka oshirish 

dasturlari orqali qoʻllab-quvvatlash ushbu jarayon samaradorligini yanada oshiradi. 

Olingan natijalar asosida sunʼiy intellekt texnologiyalarini kichik biznes faoliyatiga bosqichma-

bosqich joriy etish ustuvor yoʻnalish sifatida tavsiya etiladi. Jumladan, marketing, moliyaviy 

boshqaruv va mijozlarga xizmat koʻrsatish jarayonlarini raqamlashtirish iqtisodiy samaradorlikni 

oshirishning eng istiqbolli yoʻnalishlari sifatida baholanadi. 

Tadqiqot natijalari shuni koʻrsatdiki, sunʼiy intellekt texnologiyalaridan samarali foydalanish 

kichik biznes va xususiy tadbirkorlik subyektlarining iqtisodiy samaradorligini oshirishda muhim 

omillardan biri hisoblanadi. Mazkur texnologiyalar biznes jarayonlarini avtomatlashtirish, boshqaruv 

qarorlarining sifatini yaxshilash, operatsion xarajatlarni optimallashtirish hamda mijozlarga xizmat 

koʻrsatish darajasini oshirishga xizmat qiladi. Oʻtkazilgan tahlillar Oʻzbekistonda sunʼiy intellekt 

texnologiyalarini joriy etish uchun zarur institutsional va huquqiy asoslar shakllanayotganini 

koʻrsatdi. Shu bilan birga, malakali mutaxassislar tayyorlash, raqamli infratuzilmani yanada 

rivojlantirish va tadbirkorlarning raqamli kompetensiyalarini oshirish ushbu jarayonning 

samaradorligini belgilovchi asosiy omillar hisoblanadi. 

Tadqiqot natijalaridan kelib chiqib, kichik biznes subyektlarini moliyaviy ragʻbatlantirish, AI 

boʻyicha malaka oshirish dasturlarini rivojlantirish hamda mahalliy dasturiy yechimlarni qoʻllab-

quvvatlash maqsadga muvofiq hisoblanadi. 

Mazkur takliflarning amaliyotga tatbiq etilishi kichik biznes va xususiy tadbirkorlikning 

raqobatbardoshligini oshirish, innovatsion rivojlanishni jadallashtirish hamda mamlakatda raqamli 

iqtisodiyotning barqaror rivojlanishiga ijobiy taʼsir koʻrsatadi. Kelgusida sunʼiy intellekt 

texnologiyalarining iqtisodiy samaradorligini ekonometrik modellar asosida baholash istiqbolli ilmiy 

tadqiqot yoʻnalishlaridan biri hisoblanadi. 

